
 

Tema: "Shkallë vlerësimi të gjendjes në individët e moshës së tretë" 

 

Ky projekt synon të hedhë bazat instrumentale të vlerësimit të detajuar të disa simptomave apo 

shenjave të sëmundjeve neurologjike të pacientit geriatrik, si Alzheimer dhe Parkinson në 

individët të moshës së tretë. Vlerësimi i detajuar i pacientëve është fondamental për një 

trajtim më efikas të sëmundjes së pacientit. Sistemi Shëndetësor Shqipëtar duhet të ketë variantin 

zyrtar dhe origjinal të shkallëve të vlerësimit të pacientit, duke e shpërndarë atë në të gjitha 

strukturat spitalore apo rezidenciale. 

 

Në Shqipëri ka një mungesë të njohjes së shkallëve të vlerësimit të përdorura në nivel 

ndërkombëtar. Për këtë arsye është shumë e rëndësishme të implementohen në sistemin 

shëndetësor shqipëtar për të hedhur bazat e një praktike mjekësore shkencore. Qëllimi 

eksperimental i këtij studimi përfaqësohet nga prodhimi i një varianti të validuar shkallësh 

vlerësimi të përdorura në rehabilitim dhe mjekësi dhe konsiston në njohjen e profesionistëve 

shëndetësorë me disa instrumentë në vlerësimin e pacientit geriatrik dhe individin e moshës së 

tretë, në vlerësimin e simptomave të depresionit, dhembjes, ekuilibrit, ecjes, funksioneve 

konjitive dhe të aktiviteteve të jetës së përditshme në moshën e tretë (ADL). Objekt i studimit do 

të jenë dhjetë shkallë vlerësimi. 

 
 


